
Баршамызға белгілі болғандай, әлеуметтік 
ақиқаттың кез-келген құбылысын зерттеу үшін 
оның ең елеулі сипаттарын анықтау, сабақтас, 
ұқсас феномендермен салыстыру, және зерттеліп 
жатқан құбылыстың заңдылығын анықтау 
және оның жүйесін ықтималды қалыптастыру 
мақсатында дәл ұғымдарын көрсету қажет. 
Осы құрылым бірлік нысаны мен мазмұны 
принципіне қаншалықты сәйкес келетіндігі 
көбінесе объективтік бағаға байланысты бо-
лады, демек «мемлекеттік қарсы әрекет ету 
шараларының әділдігі және негізділігі» [1, с. 56].

Осы зерттеу тақырыбына сәйкес, 
«экстремизмнің» категориялық аппаратын 
анықтау мәселесі ерекше мағынаға ие бола-
ды. Әдебиетте (бұл жағдайда сөз ғылыми білім 
аймағының кең спектрі жайлы – әлеуметтану, 
саясаттану және т.б.) осы ұғымды анықтау 
тәсілдемесі әр түрлі және бірқатар жағдайларда 
тым қарама-қайшы.

Осындай жағдай көбінесе субъективтік сипатқа 
ие болады. Бұл күрделі және сан қырлы құбылысқа 
әртүрлі зерттеушілердің «көру бұрышына» 
байланысты тәсілдемесі арқылы жүргізілетін 
зерттеудің  контекстінде, олар үшін ең үлкен 
өзіндік қызығушылыққа  ие болатын жақтары 
ашылады. Арнайы мамандандырылғандықпен 
қарау жалпылық және әмбебаптыққа 
бәсекелескенде, оған жүйелік тәсілдеме және са-
рапшы бағаларының әдісінде қолданылуы тиіс 
саяси-құқықтық феномендерді зерттеу барысын-
да ғылыми негізделген зерттеу дәрежесі шұғыл 
азайғандықтан оған рұқсат етілмейді.

Осы алдын-ала ескертпелер «экстремизмнің» 
өз ұғымын негізгі құраушыларын анықтаудағы 
тәсілдемелерін негіздеу әдістеріне байланысты, 
ал көбіне бүкіл зерттеудің іргетасын құрайды. 
Бұл ұғымның семантикасын анықтау қажет 
деп есептейміз және әртүрлі көзқарастарға 
орай әдебиетте «экстремизмге» берілетін 
түсініктемелік   аппараттың    психолингвистикалық 
және психология-құқықтық анализі негізінде 

оны бір-бірінен түрі және нақты айырмашылығы 
бар іспеттес ұғымдардан бөлу.    Зерттеліп  отыр-
ған мәселелердің жиынтығының мағынасын 
көп полюсті талдаудан бөлу және авторлық 
ұғымдармен дәл белгілеу, экстремизмнің 
елеулі белгілерін    талдауға шын  мүмкіндік 
тудырады. Осы теориялық негізде негізге 
алынатын нышандары   және   мәндік 
жақтары зерттелетін құбылысты бейнелеуі 
тиіс экстремизмнің анықтамасын беруді 
жобаладық. Тұжырымдалған анықтаманы біз 
тақырыптың атауында және осы жұмыс жо-
спарында көрсетілген зерттеудің мақсаттарына 
жету және мәселелерін шешу үшін әдістемелік 
құрал ретінде қолдануымыз тиіс. Біздің ойы-
мызша, мұндай жоспарлы позиция әдістемелік 
қателерден құтылуға және осы кезеңде қойылған 
теориялық мәселелерді шешуге рұқсат береді. 
Біздің сенімімізше, зерттеліп отырған феноменді 
әлеуметтік және саяси-құқықтық құбылыс 
ретінде тек айқын түсініктемелік сипаттама-
сы ғана экстремизмнің салдарына қылмыстық-
құқықтық баға және оның криминологиялық си-
паттамасы, біздің мемлекеттің ішкі және сыртқы 
саясатының кез-келген аясында экстремизмді 
ескертудің ұйымдық-тактикалық, құқықтық 
және ресурстық қырларын барынша нақты 
айқындауға мүмкіндік береді.

Бірқатар жағдайларда әдебиеттерде «экстре-
мизм» және «терроризм» ұғымдарының арала-
суына жол беріледі. Бұл әлі күнге дейін әлемдік 
тәжірибеде «терроризм» және «экстремизм» 
ұғымдарына бірыңғай түсіндірмесі жоқтығын 
айғақтайды, ол осы екі диалектикалы өзара байла-
нысты, қауіптілігі бірдей, бірақ даму құрылымы 
және салдары бойынша айырмашылықтары бар 
әлеуметтік құбылысқа қарсы тұру мәселесін ше-
шуге қандай да бір жалпы тәсілдерді әзірлеуді 
аса қиындатады.

БҰҰ-ның сaрaпшылaры әдетте террористік 
aктілер aлдындa қaрсылық пен қақтығыстың кіші 
күш көрсету формaлaры көрініс табатындығы 

жөнінде ойға келеді. Алайда осы уақытқа дейін 
оны ертерек aлдын-aлу жүйесі жоқ болып отыр. 
Бұның басты себебі «экстремизм» мен «терро-
ризм» ұғымдарының хaлықaрaлық және ұлттық 
дәрежеде де бір-бірінен айырмашылығының 
айқындалмауы болып тaбылaды.

Сонымен қатар тәжірибеде экстремистердің 
басқаша ойлаушыларға қатысты зорлық 
әрекеттерін едәуір жиі көп жағдайларда са-
яси экстремизмнің шарасыз серігі ретінде 
шығатын терроризм деп атайды. «Терроризм» 
ұғымына тоқталып өту қажет деп есептейміз, 
өйткені бұл термин «экстремизм» ұғымына 
қарағанда, бірқатар құқықтық, оның ішінде 
халықаралық құжаттарда көрініс тапқан. Алай-
да оның мағынасы әртүрлі зерттеулерде түрлі 
түсіндіріледі. Терроризмнің ресей маманда-
рымен берілген келесі анықтамасы едәуір кең 
таралған, - «жеке немесе бір топ тұлғалардың 
бір мемлекеттің үкіметі үшін немесе оған 
қарсы әрекет ететін, ондай әрекеттері зорлық 
көрсетілетін тікелей құрбаннан гөрі, одан да 
көп топқа соққы бағыттауға немесе қорқытуға 
бағытталған саяси мақсаттағы зорлық көрсету 
немесе зорлық көрсету қаупі» [2, с. 75].

«Терроризм» және «экстремизм» ұғым-
дарының aйырмaшылығын aнықтaу мәселесіне 
тікелей қатысты болып табылатындардың бірі - 
терроризмді жіктеудің қиыншылығы. Ресейдің 
құқықтық әдебиетінде В.И. Зaмковой мен                                                                                                           
М.З. Ильчиков терроризмнің жіктелуінің кең 
түрін ұсынaды. Олaр терроризмді революциялық 
және контреволюциялық, әскери және 
криминaлды, тaғы бaсқа деп бөледі [3, с. 8-51].

С.Н. Еникoпoлoв террористік қoзғалыстың 
ерекшеліктерін бөлу маңызды деп, oл террористік 
қoзғалысты үш негізгі бағытқа бөлді: а) ұлттық; 
ә) діни террористік; б) өз еліндегі үкіметке қарсы 
күрес [4, с. 21].

Хaлықaрaлық-құқықтық құжaттaр мен 
бaсқa дa нормaтивтік aктілерге сүйене оты-
рып, Г.М. Миньковский және В.П. Ревин 
терроризмді былaй жіктейді: мемлекеттік тер-
роризм (бір мемлекеттің екінші мемлекетке 
қaрсытеррористік aктіні ұйымдaстыруы немесе 
қолдaуы), хaлықaрaлық, ішкі мемлекеттік терро-
ризм және діни.

«Экстремизм» сөзі- фрaнцуздың «extrеmіsme» 
және лaтынның «extremіs» - aқырғы шегі, 
«төтенше шaрa» деген сөздің мaғынaсын 
білдіреді, яғни сaясaт пен идеологиядaғы іс-
әрекет пен көзқaрaстaрдың aқырғы шегі деген 
сөз.

Орыс тілі сөздігінің aвторы С.И. Ожеговтың 
aнықтaуы бойыншa экстремизм – «төтенше 
шaрaлaр мен көзқaрaстaрдың жолын ұстaну» 
(Әдетте, сaясaттa). 

Қысқa сaяси сөздіктe «экстрeмизм - бұл 

төтeншe шaрaлaр мeн көзқaрaстaрды ұстaну, 
яғни сaяси мaғынaдa мәсeлeлeрді шeшугe 
ұмтылу, бaрлық күш көрсeту мeн тeррордың 
түрлeрін қосa отырып бaрып тұрғaн рaдикaлдық 
әдістeрді қолдaну aрқылы aлғa қойғaн мaқсaтқa 
жeту болып тaбылaды». 

Экстрeмистeр өз іс-әрeкeттeріндe әртүрлі 
әдістeрді қолдануы мүмкін: айқын күш көрсeтпeу 
- оның ішіндe үгіт-насихат жүргізу, жиналы-
ста нeмeсe баспасөз ақпарат құралдарында сөз 
сөйлeуі жәнe тағы басқа; әртүрлі дәрeжeдeгі күш 
көрсeту (жаппай тәртіпсіздікті ұйымдастыру, 
азаматтық бағынбаушылыққа шақыру, тeр-
рористік актіге соғыс кeзіндeгі партизандық 
әдістeрді қолдану жәнe тағы басқа).

Халықаралық тұрғыдан экстремизмге 
бірінші рет берілген анықтама 15.06.2001 жылы 
қабылданған, «Терроризм, сепаратизм және экс-
тремизммен күрес туралы» Шанхай конвенция-
сында көрсетілген. Онда «экстремизм»  былай 
деп көрсетіледі: билікті күш көрсету арқылы 
ұстау, мемлекеттің конституциялық құрылысын 
өзгерту, қоғамдық қауіпсіздікке күштеп қол сұғу, 
сонымен қатар жоғарыда көрсетілген мақсаттар 
үшін заңсыз әскери құрамалар ұйымдастыру не-
месе соларға қатысу [5, 58 б.].

Өкінішке орай еліміздің ұлттық заң саласын-
да экстремизмге нақты анықтама берілмеген.

Ю.И. Авдеев терроризмді экстремизмнің 
басқа да түрлерінен бөліп қарай отырып, оның 
ерекше саяси-қоғамдық құбылыс екендігінің 
мәнін білдіртіп және бірқатар белгілерін көрсете 
отырып [6, с. 41-42], бірақ оның экстремизмнен 
ерекшеленбейтіндігін көрсетеді, яғни экстре-
мизм әлеуметтік-саяси феномен ретінде саяси 
күрестің соңғы формасының жиынтығы болып 
табылады дейді. Бұдан басқа Ю.И. Авдеевтің бер-
ген анықтамасында терроризмнің стратегиялық 
жағына емес, тактикалық жағына көбірек 
көңіл бөлінеді, ал экстремизмді стратегиялық 
құбылысқа жатқызады.

Профессор А.Е. Жалинскийдің пікірінше, 
«Терроризм туралы біз ең алдымен оның түсінігін 
мына жағдайлар бойынша шектеу керек сияқты 
көрінеді, яғни күштеу іс-әрекеттерінің негізінде 
қалыптасқан тәртіпті өзгертуге бағытталып 
жатқан әрекеттер». Осыған байланысты                                                                                                 
А.Е. Жалинский оны мемлекеттік және 
экстремистік терроризмге бөлуді ұсынады [4,                   
с. 23].

Бірақ терроризмнің анықтамасының өзі заңды 
ретінде талас тудырады. Тап осы жағдайда экс-
тремизм мен терроризмнің ара қатынасы нақты 
емес, сол сияқты террористік саясатқа қатысушы 
мемлекеттік және мемлекеттік емес субъектілер 
де нақты емес.

Зерттеуші К.З. Алимовта терминдердің 
көп болуына қарсы және оның пікірінше, 

терроризмді анықтаудың қиындығы мынандай 
негізгі төрт мәселеге байланысты: «Біріншіден, 
уақыт өткен сайын терроризмнің анықтамалары 
өзгеруде. Екінші дүниежүзілік соғыстан кейін 
терроризмнің «жаңа» формалары және оның 
өзге түрлері туындады және ол осы күнге дейін 
жалғасуда.

Екіншіден, «терроризм» термині келеңсіз 
атау болып табылады және оны қолдану – бұл 
саяси акт, сондықтан оның қаупті саладары бар.

Үшіншіден, әр түрлі мемлекеттік шенеуніктер, 
жазушылар мен журналистер терроризмнің 
күрделілігін түсінуге мүмкіншілігі немесе 
қалауы жоқ.

Төртіншіден, тарихи, саяси, әлеуметтік, 
философиялық және құқықтық қарама-қайшы 
анықтамалар баршылық. Осының барлығы 
аталған терминнің дәл мәнін және оның қолдану 
жолдарын қиындатады» [7, с. 303].

И.В. Манацковтың пікірінше, «саяси тер-
роризм ол – өзара ымыра, біржақты зорлық 
көрсету немесе көрсету қаупі жолымен саяси 
мақсаттарға жетудің, сондай-ақ жұртшылықты 
қорқытуға, билікті бопсалау мен беделін түсіруге 
есептелген террористік әрекеттерді жүзеге асы-
ру жалған үмітінен шығатын бір-бірінің саяси 
мүдделерінің есептері негізінде тараптардың бір 
келісімге келуінің орнықты мүмкінсіздігін не-
месе қаламауын көрсететін саяси жүріс-тұрыс 
пен іс-әрекетінің теориясы мен тәжірибесі» [8, 
с. 29]. Бұл анықтамада терроризм саяси әрекет 
ретінде де, және белгілі бір идеология ретінде де 
түсіндіріледі.

«Терроризм» ұғымының бір жағынан бір-бірін 
толықтыратын, бір жағынан бір-біріне қарама-
қайшы анықтамаларының көп болуы, біріншіден, 
аса түрлі нысанға ие болатын бұл құбылыстың 
қиындығы мен сан қырлылығымен себептеледі. 
Кейбір зерттеушілер, мысалы, С.А. Эфировтің 
есептеуінше, терроризмнің әмбебап анықтамасын 
шығаруға талпынудың тіпті қажеті жоқ, бірақ тек 
кейбір ең маңызды оны едәуір толық сипаттайтын 
белгілерімен шектелуге болады. Ондай белгілерге 
ол келесілерді жатқызады:

- зорлық әрекеттердің саяси уәжі;
- зорлықтың қоғамдағы жағдайды тұрақ-

сыздандыруға және әртүрлі әлеуметтік топтарды 
үрейлендіруге бағытталуы;

- террористік әрекеттің келесі қарулы қақты-
ғыстармен міндетті байланысының болмауы;

- террористік әрекеттерді ақтайтын экст-
ремистік бағыттың нақты идеологиясының бо-
луы [4, с. 4].

М.П. Одесский мен Д.М. Фельдман 
терроризмді социумды ескертпелі үрейлендіру 
әдісімен басқару, бұл ретте ол қандай да бір 
тұлғалармен ғана емес, ірі ұйымдармен де, 
сонымен қатар өз азаматтарын үркіту үшін 

тоталитарлық мемлекеттік режиммен жүзеге 
аса алатынына көңіл аудара отырып, толығымен 
әділетті сипаттайды.

«Экстремизм» және «терроризм» ұғым-
дарының өзара байланысын қарастырайық. 
Әдебиеттерде, тіпті ғылыми әдебиетте олар 
көбінесе синонимдар ретінде қарастырылады, 
дегенмен олардың елеулі айырмашылығы айқын 
көрінеді. Осы ретте профессор Н.М. Абдировтың 
фундаментализм, экстремизм, терроризм секілді 
анықтамаларды қарастыратын пікірі ең үлкен 
қызығушылық тудырады, ол «Фундаментализм 
және экстремизм бір-бірімен тығыз байланысты. 
Екіншісі біріншісінің салдары мен дамуы. Өзінің 
ақырғы нысанында діни фундаментализм экс-
тремизмге айналады. Бұл мағынада діни экстре-
мизм – ол діни фундаменталисттік көзқарастарға 
сәйкес әлемді қайта құруға ұмтылудағы ақырғы 
көзқарастар мен шараларға жол ұстаушылық. 
Экстремизм, өз кезегінде, терроризмнің пайда 
болуына соңғы сатыға айналады» [2, с. 10]. 

Сондай-ақ тікелей осы мәселемен                                                                                           
С.К. Абсаметовтың тәсілдемесі байланысты 
болып келеді: «... терроризм, ең алдымен, өз 
құрамында саяси, діни және ішінара қылмыстық 
қосқан жаппай экстремизмге негізделеді. 
Көрсетілген құрылымдар орындалу сипатына 
қарай өзара байланысты, және ереже секілді 
түпкі мақсатқа жетуде бірін-бірі толықтырады» 
[9, с. 148]. 

Бұл мәселеде Н.М. Абдировтың көзқарасына 
Е. Тукумовтың ұстанымы жақын, оның ойынша, 
«әрекеттерінің өткірлігін, қауіптілік дәрежесін 
есепке ала отырып, келесі көңілге қонымды 
үдемелі түрде ұғымдардың өзара байланысты 
қатарын ұсынуға болады: радикализм, экстре-
мизм, терроризм. Бұл ретте терроризм экстре-
мизмнен таралады және терроризм мәні бойынша 
экстремизмнің бөлігі болып табылады, себебі өз 
көріністерінің кең қатарынан саяси мақсаттарға 
жетудегі ең қатаң әдістерін өзіне жинаған».

Сол кезде ресейлік ғалым В. Устиновтың 
терроризм және экстремизм аумағындағы ар-
найы зерттеулерінің нәтижелері көрсеткендей: 
«экстремизм әлеуметтік-саяси феномен ретінде 
саяси күрестің әртүрлі ақырғы нысандарының 
жиынтығы ретінде көрсетіледі, және осындай 
бір нысаны терроризм болып табылады». Осы 
орайда В.Я. Кикотя мен Н.Д. Эриашвили бы-
лай деп аңғарады «мәні бойынша терроризм 
экстремизмнің бір бөлігі болып табылады, себебі 
өз көріністерінің кең қатарынан (бүлік, биліктің 
параллельді құрылымдарын құру, ультиматум 
ұсыну, азаматтық бағынбаушылық акциялары, 
конституциялық органдарға қарулы тойтарыс) 
мемлекеттік органдарды, саяси, әлеуметтік 
қайраткерлерді жеке жоюмен қатар, әртүрлі 
материалдық объектілерді жою секілді саяси 

мақсаттарға жетудің ең қатаң әдістерін өз бойы-
на жинаған». Сондай көзқарасты да А.Ж. Шпек-
баев ұстанады, оның ойынша: «экстремистік 
теориялар ұсынылған идеяларға жету үшін 
кез-келген амалдарды ақтайды және терроризм 
көбінесе экстремистік идеологияға негізделеді... 
терроризм және экстремизм бір-бірінсіз өмір 
сүрмейді» [10, с. 166].

Сонымен бірге, мемлекеттік және муниципал-
дық басқару анықтамасында экстремизмге былай 
деп анықтама беріледі: «зорлық пен террордың 
барлық түрлерін қоса ең радикалдық амалдарды 
қолдана отырып, қойылған мақсаттарға жету, 
мәселелерді шешуге талпыну».

З. Аруховтың есептеуінше, «экстремизм жеке 
тұлғалар немесе топтар тарапынан мемлекеттегі 
қалыптасқан қоғамдық нормалар мен ережелерді 
радикалды мойындамау нысанының бір түрі бо-
лып саналады».

Э. Йессе, өз кезегінде, «экстремизмнің 
барлық түрлері астыртын сөз байласудың те-
орияларын қолданады» деп есептейді. Ол 
терроризмді «мақсатты күш көрсету арқылы са-
яси құрылымды құлатуға талпынатын, билікпен 
байланысты емес топтардың саяси стратегия-
сы ретінде қарастырады... Терроризм, сонымен 
бірге, саяси экстремизмді кең талқылаушартында 
– саяси экстремизмнің көрінісі болуы мүмкін».

А.В. Коровиков саяси зорлықтың амалда-
рына артықшылық беретін ислам экстремистік 
топтарының іс-әрекетін талдау үшін терроризм 
категориясы ең жақын келеді,- деп белгілейді. 
Теория мен тәжірибенің өзара байланысы экс-
тремизм мен терроризмнің арасындағы өзара 
қатысты қарым-қатынаспен себептеледі.

«Бір жағынан экстремистік теориялар өздері 
қойған мақсаттарға жетудегі терроризмді қоса, 
кез-келген амалдарды жиі ақтайды; ал екінші 
жағынан, терроризм көбінесе нақ экстремистік 
идеологияға негізделеді».

Жақын уақыт аралығында ақырғы түрі 
ретінде саяси экстремизмнің мынадай түсінігі де 
кездескен – терроризм – дамыған капиталистік 
елдердің бірқатарының қазіргі әлеуметтік 
өмірінің нағыз болмысының күрделі және тым 
драмалы қыры... Саяси экстремизм «сол» және 
«оң» мәні бойынша шынында қоғамның жеке 
өкілдерінің осы (пролетарлық емес) топтарының 
өзіндік, бұзылған, кейде олардың материалдық 
және қоғамдық жағдайын драмалық нашарлау-
ына тіке реакциясын көрсетеді, кейде олардың 
монополистік капитализмнің, тұншықтырушы 
бюрократизацияның және мемлекеттік аппа-
раттың өктемшілдігінің үстемдігінің күшеюіне 
қарсы саналы емес наразылығының көрінісі 
болып табылады... пролетарлық емес майда 
буржуаздық қабаттарға тән құбылыс...».

Осылайша, осы мәлімдеменің аса 

идеологиялық қырларын авторлардың ар-
ожданына қалдырып, терроризмді экстре-
мизмнің ақырғы көрінісі ретінде түсінігін 
қорытындылайтын рационалды түйінін 
белгілейік. Біздің ойымызша, «экстремизм» 
өз мазмұны бойынша «терроризм» ұғымынан 
едәуір кең, өйткені нақ осы терроризм 
акцияларының көмегімен экстремистік ұйымдар 
алға қойылған саяси мақсаттарға жетеді немесе 
жеткілері келеді.

Ендігі кезекте қоғамымызда «терроризм» 
ұғымының қолданылуына қысқаша тоқталып 
кетуді жөн көрдік. Себебі, академия қабырғасына 
келіп ғылыми жұмыстың тақырыбын алғаннан 
кейін пайда болған түсініспеушілік – «тер-
роризм» ұғымының нормативтік құқықтық 
актілерде «терроризм» деп, ал кейбір 
диссертациялық, дипломдық жұмыстарда және 
бұқаралық ақпарат құралдарында «лаңкестік» 
деп қолданылуында болды.

«Терроризм» індетімен бүкіл халық, қоғам 
болып күресуге ұрандар айтудамыз... Қарапайым 
халық «лаңкестік», «терроризм» ұғымдарынан 
шатасып адасып кетпеуіне кім кепіл? Халық нені 
түсінеді? Қалай түсінеді?

«Терроризм» ұғымының жоғарыда аталғандай 
«лаңкестік» деп қолданылуын сын еткен саясат-
танушы А. Сарымның пікірінше, ««лаңкестік» 
деп аударуымыз «терроризм» ұғымының артын-
да тұрған барлық құбылыстар мен түсініктерді 
жеткізе алмайды. Біздің ономаст-ғалымдар 
тапқан  «лаңның» төркіні басқалау. Қазақ 
тілінде лаң сөзі «дау-дамай», «әбігерге салу», 
«дүрліктіру», «ағайын арасындағы тартыс» 
деген ұғымдарды білдіреді. «Лаң» деп малға 
келетін ауруды да айтады» [11]. 

Ұғымдардың сапасы мен қолданылу 
ережелерін жетілдіру жөнінде Н. Дулатбе-
ков пен Б. Сыздық «Заңнаманың да, жекелеген 
терминдердің де қолданыстағы нұсқаларын 
қалдыра берейік, үйренісіп қалдық деген 
бойкүйездік пен келісімпаздық жарамайды. 
Бүйте берсек, бара-бара шатасамыз, батпаққа ба-
тамыз. Қазір көзімізге түскен, санамыз байқаған 
келеңсіздіктерді белсенді түзететін кез келді. 
Бірақ бұрыннан бар терминнің орнына қисынсыз 
«әдемі» жаңа сөз ұсыну жөн емес» деген пікір 
айтады [12].

Қазақ тілінің нормативтері мен терминоло-
гиясы бойынша Елбасымыз Н.Ә. Назарбаевтың 
да халықаралық қауымдастық мойындаған 
терминдерді аударудың қажеттігі жоқ [13] екендігін 
айтып жүргендігі бекер емес деп ойлаймыз.

Сонымен, мақаланың екінші жартысында 
аталған мәселелерді қорыта келе елімізде «терро-
ризм» індетімен күресуге өз септігін тигізетініне 
сене отырып, халықаралық терминді аудармай 
сол күйінде қалдыруды ұсынамыз.

Мақалада автор«экстремизм» және «терроризм» ұғымдарының арақатынастарын зерттеп, 
түсінікті қорытындылайтын рационалды түйінін белгілеуге және терминді қолдануда қазіргі 
уақытта қоғамда орын алған мәселені котеруге талпынған. 

Түйін сөздер: экстремизм, терроризм, айырмашылығы, ұғымы.

В статье автор старался отметить рациональное зерно, заключающееся в понимании терро-
ризма, как крайнего выражения экстремизма, взаимосвязь данных терминов, и рассмотреть сло-
жившуюся ситуацию в настоящее время в обществе.

Ключевые слова: экстремизм, терроризм, различие, понятие.

In the article, the author attempted to make a rational conclusion such as emphasizing the concept of 
terrorism as a significant expression of extremism, interrelation of mentioned concepts and consideration 
of the current situation in today’s society. 

Keywords: extremism, terrorism, distinction, concept.

